
Villreinnemnda for Setesdalsområdet 

 
 
Suldal kommune har sekretariat for Villreinnemnda for Setesdalsområdet. 
 
Postadr.: Sandsvegen 122, 4230 Sand.  
Tlf: 52 79 24 35 /404 18 967 
E-post: jarle.lunde@suldal.kommune.no 
Nettside: www.villrein.no/setesdal-nemnd/  
 www.suldal.kommune.no  
 

Møtebok 
Organ: Arbeidsutvalet i Villreinnemnda for Setesdalsområdet 
Møtestad:  Teams 
Dato og tid: 15.08.2023, kl 13 
Tidsbruk: 2 timer 
Førebuingstid: 1 timar 

 

Til stades 
Arbeidsutvalet  Møtt 
Knut Hagen - leiar leiar X 
Lill Synnøve Laugaland nestleiar Forfall 
Torbjørn Fjermestad medlem X 
Bertin Bjåen medlem X 
Anette Surtevju medlem X 
   
Varamedlemmer   
Iren Klungtveit Slagstad 1.vara Forfall 
Janne Nøkland Haddeland 2.vara Forfall 
Geir Håland Moe 3.vara X 
Andre   
Jarle Lunde Sekretær X 

 
 
Sakliste  
 
Sak 22/2023: Godkjenning av innkalling og sakliste 
Sak 23/2023: Meldingar 
Sak 24/2023: Delegasjonssaker 
Sak 25/2023: Uttale til søknad om dispensasjon frå kommuneplanens arealdel for å 

utbetre delar av Rv.9, Vinje kommune 
Sak 26/2023: Uttale til søknad om oppattføring av to støylsbuer i Evardalen. Valle 

kommune 
Sak 27/2023:  Eventuelt 

 
 
Møteboka er elektronisk godkjend av deltakarane i møte.   
  
Sand 17.08.2023 
Jarle Lunde 

mailto:jarle.lunde@suldal.kommune.no
http://www.villrein.no/setesdal-nemnd/
http://www.suldal.kommune.no/

Sak 22/2023 
Godkjenning av innkalling og sakliste 

  
Møtedato Sakshandsamar: 

Villreinnemnda for Setesdalsområdet, 
arbeidsutvalet 

15.08.2023 Jarle Lunde 

 
 
 

Forslag til vedtak 
Innkalling og sakliste blir godkjent slik ho ligg føre. 
 

Behandling 
Ingen merknad 
 
 
Vedtak  
Innkalling og sakliste blir godkjent slik ho ligg føre. 

Sak 23/2023 
Meldingar/orienteringssaker 

  
Møtedato Sakshandsamar: 

Villreinnemnda for Setesdalsområdet, 
arbeidsutvalet 

15.08.2023 Jarle Lunde 

 
 

1. Miljødirektoratet: Svar på forslag om endring i hjorteviltforskrifta - tiltak for å unngå 
felling av GPS-merka villrein.  
 
Frå brevet: 

- Miljødirektoratet takkar for konstruktivt innspel til tiltak for å unngå felling av GPS-
merka villrein, og tykkjer nemnda har vurdert saka godt med grundig argumentasjon. 

- Vi håpar at tilstrekkeleg med informasjon vil gjere at jegerane ikkje feller GPS-merka 
dyr. Norsk villreinsenter har lagt ut informasjon om dette på sine sider, og det same 
har Miljødirektoratet gjort på Hjorteviltportalen. I tillegg kan denne informasjonen 
sendes ut saman med jaktavtaler, i forbindelse med utsending av kontrollkort og i 
andre aktuelle informasjonskanalar.  

- Dersom fellingsnivået av merka dyr ikkje går ned, kan vi vurdera forslaget frå nemnda 
meir inngåande. 

 
2. Agder tingrett: «Endring av vedtak».  

Dom i sak: Gyldigheten av Statsforvalteren i Agders vedtak av 01.12.21 vedrørende 
omgjørelse av Valle kommunes vedtak om dispensasjon etter plan- og bygningsloven § 
19-2 for oppføring av en stølsbu i Valle kommune. 
 
Frå dommen: 

- Spørsmålet retten tek stilling til er om vilkårene i plan- og bygningslovens § 19-2 annet 
ledd er oppfylt.  
«Dispensasjon kan ikke gis dersom hensynene bak bestemmelsen det dispenseres 
fra,hensynene i lovens formålsbestemmelser eller nasjonale eller regionale interesser, blir 
vesentlig tilsidesatt. Fordelene ved å gi dispensasjon skal være klart større enn 
ulempene.» 

- Retten er kommet til at hensynet til villreinen ikke blir vesentlig tilsidesatt dersom det 
gis dispensasjon til å oppføre stølsbua på Håvestøyl. 

- Retten finner det etter dette sannsynliggjort at oppbygging av en stølsbu på «gamle 
tufter» er «gjenoppbygging» etter retningslinjene i Heiplanen.  

- Dispensasjon i vår sak medfører ingen automatikk i at nye søknader om dispensasjon 
for tilsvarende tiltak, skal innvilges, selv om hensynet til likebehandling naturligvis 
må ivaretas. 

- Retten er etter dette komme til at vilkårene for å gi dispensasjon for gjenoppføring av 
stølsbua i medhold av pbl. § 19-2 andre ledd, er oppfylt. Statsforvalterens vedtak av 
01.12.21 om omgjøring av Valle kommunes vedtak, er derfor ugyldig. 

 

Forslag til vedtak 
Saka blir teke til orientering. 
 

 
Behandling   
Ingen merknad 
 
Vedtak  
Saka blir teke til orientering. 

Sak 24/2023 
Delegasjonssaker 
  

Møtedato Sakshandsamar: 
Arbeidsutvalet, Villreinnemnda for 
Setesdalsområdet 

15.08.2023 Jarle Lunde 

 
Jamfør delegasjonsreglement for villreinnemnda 2020-2023 (vedteke 28.01.2020, sak 02/20) 
gir leiar og lokal representant uttale til lokale byggesaker/dispensasjonssaker i nasjonalt 
villreinområde og omsynsone villrein etter grenser i Heiplanen. Sekretær vurdere areal og 
byggesaker i villreinområde som ligg i bygdeutviklingssona.  
 
Uttalar etter delegasjonsreglementet blir lagt fram som meldingssaker i førstkommande møte i 
arbeidsutval eller nemnd (gjeld ikkje e-postmøter).  
 
Følgjande uttalesaker er behandla sidan møte i arbeidsutvalet 12.04.2023 og er vedlagt saka. 
 
02.08.2023 Angåande SØKNAD OM TILBYGG TIL BÅTHUS. AUSTRE 

LANGSVATN. GNR. 4, BNR. 4 
30.06.2023 FØREHANDSUTTALE TIL SØKNAD OM TILTAK PÅ GNR 63 BNR 

96 I EVARDALEN, VALLE KOMMUNE 
29.06.2023 UTTALE TIL SØKNAD OM LØYVE TIL TILBYGG TIL HYTTE PÅ 

GNR. 63, BNR. 311, EVARDALEN. VALLE KOMMUNE 
21.06.2023 UTTALE TIL SØKNAD OM Å ETABLERE MELLOMBELS 

LANDINGSPLASS FOR HELIKOPTER VED PRESTEGÅRD, GNR. 99, 
BNR. 1 VINJE KOMMUNE 

25.04.2023 UTTALE TIL TILTAK VED SALTJØRNA I FORHOLD TIL VILLREIN, 
SULDAL KOMMUNE 

  
 
 

Forslag til vedtak 
Sakene blir teke til orientering 
 

Behandling  
Ingen merknad 
 
Vedtak 
Sakene blir teke til orientering 

Bygland kommune  Dato:  02.08.2023 
Sentrum 18   Arkivkode: K2-L42 
4745 Bygland  Dykkar ref. 33a7d0bb-1d44-4381-

993d-5e37f6270938 
  Vår ref. 21/1116-4 

23/24894 
Jarle Lunde 

 
 

,   
 

 
ANGÅANDE SØKNAD OM TILBYGG TIL BÅTHUS. AUSTRE LANGSVATN. GNR. 

4, BNR. 4  
 
Viser til brev datert 09.06.2023 der Bygland kommune ber om uttale, sak 23/443.  
 
 
Bygland kommune har mottatt søknad om dispensasjon for tilbygg til eksisterande 
båthus på gnr. 4, bnr. 4 ved Austre Langsvatn i Bygland vesthei. Søknaden gjeld 
tilbygg på 12 m2 til eksisterande båthus slik at totalt BYA blir 24 m2.  
 
Tiltaket ligg i Setesdal Vesthei - Ryfylkeheiane landskapsvernområde. Jamfør 
møteprotokoll frå AU i verneområdestyret for SVR 23.06.2023, sak AU 25/23, er det 
gitt avslag på søknad om tilbygg på eksisterande båthus ved Austre Langsvatn.   
 
 
Med dette som bakgrunn blir det ikkje gitt uttale frå nemnda.  
 
 
Med helsing  

 
 

 

Jarle Lunde  
Rådgjevar  
 
Dette dokumentet er elektronisk godkjent og treng ingen signatur 

Valle Kommune  Dato:  30.06.2023 
Postboks 4   Arkivkode: Gnr/bnr-63/96, K2-K40 
4746 Valle  Dykkar ref.  
  Vår ref. 22/855-3 

23/20959 
Jarle Lunde 

 
 

,   
 

 
FØREHANDSUTTALE TIL SØKNAD OM TILTAK PÅ GNR 63 BNR 96 I 

EVARDALEN, VALLE KOMMUNE  
 
Me viser til brev datert 27.06.2023 der kommunen ber om førehandsuttale i saka.  
Villreinnemnda uttaler seg i forhold til villreininteresser.  
 
Saksopplysningar 
Kommunen har mottatt søknad søknad om løyve til rive eksisterande og oppføre ny 
på gnr. 63, bnr. 96 i Evardalen. 
 
I 2022 søkte Norsk Byggeservice på vegne av Mats Rosaas om tilbygg til hytte på 
om lag 11 m2. Kommunen mottok ingen negative uttalar i samband med søknad og 
det vart gjeve byggjeløyve for tilbygg. Når dei skulle sette i gong arbeidet på tillate 
tiltak, fann dei ut at hytta var i så dårleg stand at dei ynskjer å gjere om på tiltaket ved 
å rive eksisterande og oppføre nytt med same areal og utnytting som ved førre 
handsaming av tilbygg. 
 
 
Forvaltning av villrein  
Villrein er ein ansvarsart for Norge. Me forvaltar dei siste livskraftige bestandane av 
den opphavelege ville fjellreinen i Europa. Den generelle samfunnsutviklinga har ført 
til ei fragmentering av villreinen sine leveområde. Det er no auka fokus på 
arealforvaltning som ein viktig strategi for å ta vare på villreinen som art på lang sikt. 
 
Kvalitetsnorm for villrein blei vedteke sommaren 2020. Målet med kvalitetsnorma å 
beskrive tilstanden til villreinen, mellom anna gjennom eit trafikklys-system som seie 
oss når eit villreinområde har god, middels eller dårleg kvalitet. Resultata for dei 
nasjonale villreinområda blei framlagt i april 2022. Etter ei heilskapleg vurdering blei 

Side 2 Setesdal Ryfylke klassifisert til dårleg kvalitet (rød). Målet er at minimum 
middels kvalitet skal nås snarast mogleg. På lengre sikt også god kvalitet. Årsaka til 
at villreinområde ikkje tilfredsstillar måla er samansett, men sentralt er at vegar og 
vasskraftutbygging i kombinasjon med ferdsel i utsette områder har stor negativ 
effekt på villreinens vandringsmoglegheiter. 
 
Villreinen er oppført på raudlista i Norge med status nær trua. 
 
Planstatus  
I 2013 blei regional plan for Setesdal Vesthei, Ryfylkeheiane og Setesdal Austhei 
(Heiplanen) godkjent der omsynet til villreinen står sentralt. Planen fastsett ei klar 
grense for Nasjonalt villreinområde (NVO) og tek omsyn til villreinens arealbruk til 
ulike årstider. Oppdraget med å lage Heiplanen var gitt av Miljødepartementet for ha 
ei heilskapleg forvaltning av fjellområde som er særskild viktige for villreinen si 
framtid. Heiplanen er implementert i kommuneplanen.  
 
Jamfør Heiplanen ligg hytta i «Hensynssone villrein». Retningslinjene for denne sona 
er i stor grad dei same som for «Nasjonalt villreinområde», men det kan likevel 
tillatast noko meir aktivitet. I alle saker skal villreinens interesser vurderast opp mot 
tiltaket.  
 
I dei generelle retningslinjene heiter det mellom anna:  

• Oppbygging av bygninger som er gått tapt ved brann eller naturskade, .... 
tillates.  
• Det skal legges spesiell vekt på å unngå virksomhet, aktivitet og forstyrrelse i 
vinter beiteområder, kalvingsområder og viktige trekkområder samt 
fokusområdene i de aktuelle årstider/perioder...  
• Mindre tilbygg på eksisterende bygninger kan tillates etter søknad for å 
kunne oppgradere til nyere standard…. 

 
Villreinen i området  
I arbeidet med kvalitetsnorm for villrein blei eit oppdatert kunnskapsgrunnlag for 
villreinområdet publisert (villrein.no, 2021). Her går det mellom anna fram at aktuell 
hytte ligg i eit ofta nytta funksjonsområde for vinterbeite, men og som sommar og 
haustbeite. GPS data frå merka villrein visar at desse først og fremst har nytta fjella 
rundt Evardalen. Områda aust for Roskreppfjorden er og sentralt som trekkområde 
mellom funksjonsområder i nord og sør. 
 
 
 
Vurdering og konklusjon  
Sikring av villreinens leveområde er eit nasjonalt mål. Ulike små tiltak vil kvar for seg 
ofte ikkje ha noko stor konsekvens for villreinen. Ser ein derimot på summen av tiltak 
over tid, kan den samla belastninga bli så stor at det ikkje er mogleg å nå 
forvaltningsmåla. Villreinnemnda er derfor opptatt av at ein skal følgje retningslinjene 
i Heiplanen. Dette er viktig for å få heilskapleg forvaltning å unngå ei bit for bit 
utbygging. 

I denne saka handlar det om å rive eksisterande og oppføre nytt med same areal og 
utnytting som ved førre handsaming av tilbygg, dvs ei auke i areal på om lag 11m2. 
Villreinnemnda har i tidlegare saker rekna tilsvarande auke i areal for eit mindre 
tilbygg.  
 
Villreinnemnda vurderer at tiltaket ikkje vil kunne påverke villreinen i nemneverdig 
grad og at tiltaket er i tråd med regional plan.  
 
 
 
For villreinnemnda 
 
 
Knut Hagen 
leiar 

Lill Laugaland 
nestleiar 

 
 
 
 
 
 
 
 
Dette dokumentet er elektronisk godkjent og treng ingen signatur 
 
Kopi til:    
Agder Fylkeskommune Postboks 788  Stoa 4809 Arendal 
Statsforvalteren I Agder Postboks 504 4804 Arendal 

Valle Kommune  Dato:  29.06.2023 
Postboks 4   Arkivkode: K2-L42 
4746 Valle  Dykkar ref.  
  Vår ref. 23/724-2 

23/20942 
Jarle Lunde 

 
 

,   
 

 
UTTALE TIL SØKNAD OM LØYVE TIL TILBYGG TIL HYTTE PÅ GNR. 63, BNR. 

311, EVARDALEN. VALLE KOMMUNE  
 
Me viser til brev datert 01.06.2023 der kommunen ber om førehandsuttale i saka.  
Villreinnemnda uttaler seg i forhold til villreininteresser.  
 
Saksopplysningar 
Kommunen har mottatt søknad om å oppføre eit mindre tilbygg til hytte på gnr. 
63, bnr. 311 i Evardalen. Arealet på det nye tilbygget er 15.9 m2 og totalt areal er 
opplyst til å bli 98,6 m2. 
 
 
 
Forvaltning av villrein  
Villrein er ein ansvarsart for Norge. Me forvaltar dei siste livskraftige bestandane av 
den opphavelege ville fjellreinen i Europa. Den generelle samfunnsutviklinga har ført 
til ei fragmentering av villreinen sine leveområde. Det er no auka fokus på 
arealforvaltning som ein viktig strategi for å ta vare på villreinen som art på lang sikt. 
 
Kvalitetsnorm for villrein blei vedteke sommaren 2020. Målet med kvalitetsnorma å 
beskrive tilstanden til villreinen, mellom anna gjennom eit trafikklys-system som seie 
oss når eit villreinområde har god, middels eller dårleg kvalitet. Resultata for dei 
nasjonale villreinområda blei framlagt i april 2022. Etter ei heilskapleg vurdering blei 
Side 2 Setesdal Ryfylke klassifisert til dårleg kvalitet (rød). Målet er at minimum 
middels kvalitet skal nås snarast mogleg. På lengre sikt også god kvalitet. Årsaka til 
at villreinområde ikkje tilfredsstillar måla er samansett, men sentralt er at vegar og 
vasskraftutbygging i kombinasjon med ferdsel i utsette områder har stor negativ 
effekt på villreinens vandringsmoglegheiter. 

Villreinen er oppført på raudlista i Norge med status nær trua. 
 
Planstatus  
I 2013 blei regional plan for Setesdal Vesthei, Ryfylkeheiane og Setesdal Austhei 
(Heiplanen) godkjent der omsynet til villreinen står sentralt. Planen fastsett ei klar 
grense for Nasjonalt villreinområde (NVO) og tek omsyn til villreinens arealbruk til 
ulike årstider. Oppdraget med å lage Heiplanen var gitt av Miljødepartementet for ha 
ei heilskapleg forvaltning av fjellområde som er særskild viktige for villreinen si 
framtid. Heiplanen er implementert i kommuneplanen.  
 
Jamfør Heiplanen ligg hytta i «Hensynssone villrein». Retningslinjene for denne sona 
er i stor grad dei same som for «Nasjonalt villreinområde», men det kan likevel 
tillatast noko meir aktivitet. I alle saker skal villreinens interesser vurderast opp mot 
tiltaket.  
 
I dei generelle retningslinjene heiter det mellom anna:  

• Det skal legges spesiell vekt på å unngå virksomhet, aktivitet og forstyrrelse i 
vinter beiteområder, kalvingsområder og viktige trekkområder samt 
fokusområdene i de aktuelle årstider/perioder…  

• Mindre tilbygg på eksisterende bygninger kan tillates etter søknad for å kunne 
oppgradere til nyere standard… 

 
 
Villreinen i området  
I arbeidet med kvalitetsnorm for villrein blei eit oppdatert kunnskapsgrunnlag for 
villreinområdet publisert (villrein.no, 2021). Her går det mellom anna fram at aktuell 
hytte ligg i eit ofta nytta funksjonsområde for vinterbeite, men og som sommar og 
haustbeite. GPS data frå merka villrein visar at desse først og fremst har nytta fjella 
rundt Evardalen. Områda aust for Roskreppfjorden er og sentralt som trekkområde 
mellom funksjonsområder i nord og sør. 
 
 
 
Vurdering og konklusjon  
Sikring av villreinens leveområde er eit nasjonalt mål. Ulike små tiltak vil kvar for seg 
ofte ikkje ha noko stor konsekvens for villreinen. Ser ein derimot på summen av tiltak 
over tid, kan den samla belastninga bli så stor at det ikkje er mogleg å nå 
forvaltningsmåla. Villreinnemnda er derfor opptatt av at ein skal følgje retningslinjene 
i Heiplanen. Dette er viktig for å få heilskapleg forvaltning å unngå ei bit for bit 
utbygging. 
 
 
I denne saka handlar det om eit tilbygg på eksisterande hytte i eit etablert 
hytteområde. Heiplanen opnar opp for at ein kan gi løyve til «mindre tilbygg på 
eksisterende bygninger», men definerer ikkje storleik. Villreinnemnda har i 
tidlegare saker uttalt at ein oppfattar 15-20 m2 å vere eit mindre tilbygg.  
 
Villreinnemnda vurderer at tiltaket ikkje vil kunne påverke villreinen i nemneverdig 
grad og at tiltaket er i tråd med regional plan.  

For villreinnemnda 
 
 
Knut Hagen 
leiar 

Lill Laugaland 
nestleiar 

 
 
 
 
 
Dette dokumentet er elektronisk godkjent og treng ingen signatur 
 
Kopi til:    
Agder Fylkeskommune Postboks 788  Stoa 4809 Arendal 
Statsforvalteren I Agder Postboks 504 4804 Arendal 

Vinje Kommune  Dato:  21.06.2023 
Vinjevegen 192   Arkivkode: K2-K40 
3890 VINJE  Dykkar ref.  
  Vår ref. 23/697-2 

23/18873 
Jarle Lunde 

 
 

,   
 

 
UTTALE TIL SØKNAD OM Å ETABLERE MELLOMBELS LANDINGSPLASS FOR 

HELIKOPTER VED PRESTEGÅRD, GNR. 99, BNR. 1 VINJE KOMMUNE  
 
Me viser til brev datert 16.05.2023 der kommunen ber om uttale. Villreinnemnda 
uttalar seg i forhold til villreininteresser. Me beklagar sein tilbakemelding. 
 
Saka 
Nils Vågslid eigar av gnr. 99, bnr. 1 har søkt Vinje kommune om å etablere fast 
landingsplass for helikopter ved Prestegård. I dag er det Haukeliseter som vert bruka 
som landingsplass. 
 
Fjellfly AS ser føre seg at ikring 150 flygerørsler i året vil vere ei høveleg øvre grense 
for deira bruk. Det kan og vere aktuelt for Fonnafly og ta i bruk landingsplassen.  
 
Vinje kommune har førespurt om uttale til saka, men som ein midlertidig 
landingsplass. Slik nemnda forstår det ønskjer kommunen å vurdere saka om fast 
landingsplass etter at arbeidet med tiltaksplan for villreinen på Hardangervidda er lagt 
fram.   
 
 
Vurdering 
 
Planstatus og villreinen i området  
Villrein er ein ansvarsart for Norge. Frå 2021 er den oppført på raudlista. 
Villreinområde i Setesdal Ryfylke er den sørlegaste førekomsten i Europa.  
 
I 2013 blei regional plan for Setesdal Vesthei, Ryfylkeheiane og Setesdal Austhei 
(Heiplanen) godkjent der omsynet til villreinen står sentralt. Jamfør planen ligg 

tiltaksområdet i nasjonalt villreinområde. I tillegg ligg det i «Hensynssone 
trekkområder». Her skal det «så fremt det er mulig, ikkje tillates aktivitet som fører til 
unødvendig forstyrrelse når reinen trekker».  
 
Utveksling av dyr mellom Setesdal-Ryfylke og Hardangervidda er viktig med tanke på 
å utvide villreinen sitt habitat og genetiske utveksling.  
 
Tiltaksområdet er altså rekna for å vere eit av kryssingspunkta av E134. Forsking 
med hjelp av GPS-data frå fleire villreinområde har vist tydelege resultat som viser at 
villrein unngår veg og vegen sitt nærområde. Dette gjeld og E134 over Haukelifjell. I 
Vågslid har det i tillegg vore ei storstilt utbygging av hyttefelt og alpinanlegg som 
medfører stor aktivitet. Dette, saman med det regulerte Kjelavatnet, gjer at området i 
dag framstår som sterkt verdiforringa trekkområde for villrein. Det har likevel vært 
tilfelle der rein har passert over Vågslitunnelen i seinare år. Bukk er oftast i område, 
desse dyra tolerere langt meir aktivitet og ferdsel enn kva fostringsflokkane gjer.  
 
For villreinen i Setesdal Ryfylke er vinterbeite ein minimumsfaktor. Det har difor stor 
viktigheit at det er tilgang til vinterbeite nord for E134. Særleg gjeld dette i vintrar med 
avgrensa beite på grunn av snøforhold eller nedising. Villreinen har ofte vandra 
nordover og passert E134 tidleg på vinteren. Utpå vinteren trekker dyra normalt 
sørover igjen. 
 
Ikkje godkjend etter kvalitatsnorma 
I 2022 blei alle nasjonale villreinområde vurdert etter «Kvalitetsnorm for villrein». 
Etter ei heilskapleg vurdering blei Setesdal Ryfylke klassifisert til dårleg kvalitet og 
dermed ikkje godkjend. Det skal gjennomførast ein tiltaksplan for å betre situasjonen. 
Årsaka til at villreinområde ikkje tilfredsstillar måla i kvalitetsnorma er samansett, men 
sentralt er at vegar og vasskraftutbygging i kombinasjon med ferdsel i utsette 
områder, har stor negativ effekt på villreinens vandringsmoglegheiter.  
 
 
CWD-situasjonen 
I ein normalsituasjon er det sett frå villreininteressene ønskjeleg å minimere aktivitet i 
trekkområdet så mykje som mogleg. I eit langsiktig perspektiv må dette vere målet.  
 
Men, villreinforvaltninga er for tida ikkje i ein normalsituasjon. Grunna situasjonen 
med funn av den smittsame sjukdommen CWD hjå villrein på Hardangervidda 
(hausten 2020), er det ikkje ønskjeleg at villreinen skal vandre mellom dei to 
villreinområda. Statens naturoppsyn (SNO) har fått i oppgåve følgje med på villrein 
som oppheld seg i nærleiken til E-134, og om mogleg styre villreinens bevegelsar for 
å hindre kryssing.  
 
CWD-situasjonen er i dag uavklart, men det er grunn til å tro at det vil ta fleire år før 
ein er tilbake til «normalen». I så måte kan ein midlertidig helikopterlandingsplass 
bidra til at dyr ikkje nyttar trekkpassasjen, noko som på noverande tidspunkt altså er 
positivt.  



 

  Side 3  

 
 
Konklusjon 
Med bakgrunn i dagens uavklarte situasjon med CWD på Hardangervidda ser 
villreinnemnda positivt på ein midlertidig landingsplass for helikopter ved Prestegård.  
 
Me vil derimot poengtera at i ein normalsituasjon med frisk villreinstamme, er det 
ønskjeleg med utveksling av dyr mellom Setesdal Ryfylke villreinområde og 
Hardangervidda. Ein fast og framtidig landingsplass for helikopter i eit trekkområde er 
ikkje foreinleg med dette. Det vil og stri i mot retningslinjene gitt i Heiplanen.  
 
 
 
For villreinnemnda 
 
Knut Hagen 
leiar 

Bertin Bjåen 
lokal representant 

UTTALE TIL TILTAK VED SALTJØRNA I FORHOLD TIL VILLREIN, SULDAL 
KOMMUNE 

Viser til e-post datert 14.april 2023 der Statnett ber om uttale i forhold til plan om å grave 
ned jordledning mellom mast 81 og 85 ved Saltjørna, vest for Sandvatnet i Suldal kommune. 
NVE forutset at Statnett har dialog med villreininteressene i saka. Uttalen er gitt 
administrativt. 

Tiltaksområde ligg i Setesdal Ryfylke villreinområde som har status som «nasjonalt 
villreinområde». Villrein er ein ansvarsart og er oppført på raudlista i Norge med status nær trua. 

I 2022 blei Setesdal Ryfylke vurdert etter «Kvalitetsnorm for villrein». Etter ei heilskapleg 
vurdering blei området klassifisert til dårleg kvalitet og dermed ikkje godkjend. Det skal 
gjennomførast ein tiltaksplan for å betre situasjonen. Årsaka til at villreinområde ikkje 
tilfredsstillar måla i kvalitetsnorma er samansett, men sentralt er at vegar og vasskraftutbygging i 
kombinasjon med ferdsel i utsette områder, har stor negativ effekt på villreinens 
vandringsmoglegheiter. 

Tiltaksområdet ligg i dei nordvestlege delar av villreinområdet og er først og fremst er eit 
vinterbeiteområde. Dyra trekker inn i området frå sør og aust på seinhausten eller tidleg på 
vinteren, hovudsakleg på nordsida av Holmavatnet. 
Det er eit trekkområde over Hongsnuten-Sæbyggedalen, men denne er i dag berre brukt 
sporadisk og av relativt få dyr. 
Det er vanleg at dyra oppheld seg i området gjennom vinteren, men simlene trekker tilbake mot 
kalvingsplassane alt i mars-april. Ein del av bukkane blir gåande att i området fram til starten av 
jakta. 
I månadsskiftet juni/juli kjem fostringsdyr gjerne ned Sandvassbrekka til Sandvatnet for å beite 

Side 2 

nær anleggsvegen. Data viser at dei berre blir her nokre dagar. Ei mogleg forklaring kan vere 
forstyrringar. 

Kartet under viser registreringar frå GPS merka villrein i denne del av Suldal frå 2006 til i dag. Her 
ser ein at tiltaksområde (A) er noko i bruk. I nærområda ser ein at Hongsnuten (B) og 
Sandvassbrekka (C) er meir nytta. Med unnatak av Sandvassbrekka kor registreringane er frå 
juni-juli, er nesten alle GPS-plotta frå perioden november til april. 

Med bakgrunn i områdets funksjon for villrein vil det vere liten konflikt med villreinen om 
arbeidet blir gjennomført i mai som planlagt. Dersom arbeidet blir utsett til seinare i 
barmarksesongen, bør ein unngå arbeid i perioden frå midten av juni til midten av juli. 

Med helsing 

Jarle Lunde 
Rådgjevar 

Dette dokumentet er elektronisk godkjent og treng ingen signatur 

Kopi til: 
Suldal Kommune Eidsvegen 7 4230 Sand 



Villreinnemnda for Setesdalsområdet 

Sak 25/2023 

Vedlegg 
• Statens vegvesen: Høyringspapir  

 
Saka 
 
Kva saka gjeld 
Statens vegvesen (Svv) ber villreinnemnda om ein uttale til søknad om dispensasjon frå Vinje 
sin kommuneplan. Dispensasjonssøknaden retter seg konkret mot tre strekningar på Rv.9 
omtalt som A, B og C og utgjer ca 4km 
 
Utdrag frå oversendte sakspapir:   
«Statens vegvesen (Svv) har i forbindelse med revidert nasjonalbudsjett fått tildelt ekstra 
midler til utbedringer av riksvegnettet. Svv har i den sammenhengen sett på muligheten med 
utbedringer av rv.9 på en strekning fra grensen mellom Agder og Telemark/Vestfold og videre 
nordover mot Langeidvatn i Vinje kommune. Strekningen totalt er ca 7,5 km, men i denne 
omgangen er det 3 utvalgte strekninger som er aktuelle å utbedre.» 
 
«I prinsippet er det snakk om en breddeutvidelse av dagens veg til 7,5m, samt etablere sikkert 
sideterreng på begge sider….. Den aktuelle strekningen er smal og har avvikende vertikal- og 
horisontalkurvatur. Det er en problematisk strekning og drifte spesielt i vinterhalvåret». 
 
Område A og C gjeld breddeutviding og sikkert sideterreng. I område B vil ein  
«ta ut fjellskjæring for å få tilgang til masser for breddeutvidelse for strekningen A og C. 
Eksisterende veg i uttaksområdet vil også bli breddeutvidet. Denne strekningen er 
problematisk ved at det bygger seg opp mye is gjennom vinteren. På vårparten, når isen etter 
hvert løsner, utgjør dette en risiko, iom. at dagens veg ligger tett inntil fjellskjæringa.» 
 
«Svv sin foreløpige vurdering er at tiltaket vil gi en vesentlig samfunnsmessig gevinst med 
tanke på trafikksikkerhet, fremkommelighet og driftsmessige forhold (spesielt i 
vinterhalvåret). Ut ifra den informasjon vi kan finne ang. andre interesser i området, er det en 
foreløpig vurdering at det foreligger et grunnlag for å kunne gi en dispensasjon.» 



 
 

 
Kart viser dei 3 områda som er planlagt utbetra, og omsynssoner i Heiplanen.  

 
Planstatus 
I 2013 blei regional plan for Setesdal Vesthei, Ryfylkeheiane og Setesdal Austhei (Heiplanen) 
godkjent der omsynet til villreinen står sentralt. Planen fastsett ei klar grense for Nasjonalt 
villreinområde (NVO) og tek omsyn til villreinens arealbruk til ulike årstider. 
 
Jamfør Heiplanen ligg planlagde tiltak i ulike omsynsoner, sjå kart. I desse områda skal 
villreinen sine interesser tilleggas stor vekt i all arealforvaltning og saksbehandling.  
Oppdatert  villreinkunnskap skal ligge til grunn for vurderingar av søknad/tiltak.  
 
I retningslinjene for trekkområder heiter det mellom anna:  

• Ved evt. planer om utviding, opprusting, omlegging eller endring av åpningstider mm  
av eksisterende veganlegg, skal det legges vekt på å bedre situasjonen for villreinens  
trekk gjennom tunnelløsninger, andre tekniske løsninger, merking, informasjon,  
brøyterutiner og andre tiltak. Tiltak som kan forverre villreinens trekk tillates ikke. 

 
 
Forvaltning av villreinen 
Den generelle samfunnsutviklinga har ført til ei fragmentering av villreinen sine leveområde. 



 
 

 
Kvalitetsnorm for villrein blei vedteke sommaren 2020. Målet med kvalitetsnorma er å 
beskrive tilstanden til villreinen, mellom anna gjennom eit trafikklys-system som seie oss når 
eit villreinområde har god, middels eller dårleg kvalitet. Resultatet for dei nasjonale 
villreinområda blei framlagt i april 2022. Etter ei heilskapleg vurdering oppnådde Setesdal 
Austhei minstemålet for norma med middels kvalitet (gul), mens Setesdal Ryfylke ikkje blei 
godkjent (raud). 
 
Det blir no arbeida med tiltaksplanar for å betre tilstanden. Eit fokusområde som det blir sett 
nærare på er trekkområda over Rv.9. 
 
Regjeringa har i vegleiaren “Nasjonale forventninger til regional og kommunal planlegging 
2023 – 2027” kome med klare forventningar i forhold til å sikre villreinens leveområde. «Det 
er viktig at fylkeskommunene og kommunene legger stor vekt på resultatene fra 
klassifiseringen av villreinområdene og arbeider aktivt for å oppnå kvalitetsmålene for de 
nasjonale villreinområdene. De regionale planene for fjellområdene med villrein er et viktig 
verktøy for å få til dette.» 
 
 
Villreinen i tiltaksområde 
Det er svært viktige beite i fjella på begge sider av Langeidvatn/Rv9. Det er særleg vinterstid 
områda blir nytta. 
 
I arbeidet med kvalitetsnorm for villrein blei eit oppdatert kunnskapsgrunnlag for begge 
villreinområda publisert (villrein.no, 2021). Her heiter det mellom anna: «Et kjent 
trekkområde i nordvest som var i bruk i tidligere tider, er områdene rundt Langeidvatn. Det 
har vært utveksling mellom Setesdal-Austhei og Setesdal Vesthei Ryfylkeheiene i dette 
området siste 50 år, selv om dette nok er sterkt redusert i løpet av siste 20-30 år. Trekket har 
nok vært mest brukt av bukk, som også har dratt videre inn på Hardangevidda, men vurderes 
fortsatt som sporadisk i bruk, i alle fall over mot Vestheia.»  
 
Som sommarbeiteområde er området vurdert til å vere noe/sporadisk i bruk. 

 

Vurdering 
 
Det er ingen tvil om at planlagt tiltak er i eit sentralt funksjonsområde for villreinen. Det er 
særs viktig at trekkmoglegheitene ikkje blir verre enn dei allereie er, snarare tvert imot. 
Villreinnemnda har ved fleire høve uttalt til Vinje kommune at ein bør ha ein restriktiv 
haldning til tiltak som kan auka aktivitet og ferdsel i område. Meir ferdsel vil kunne forverre 
ein allereie vanskeleg situasjon for villreinen. 
 
Med auka trafikk og utbetringar av vegen vil det vere stadig vanskelegare for villreinen å 
trekke. Det aller beste for villreinen i området vil vere å leggje delar av vegstrekninga i tunell. 
På sikt er dette noko som bør utgreiast.  
 



 
 

 
Med bakgrunn i grunngjevinga for tiltaket, er det slik sekretariatet ser det, ikkje her aktuelt å 
argumentere for eller i mot ein dispensasjon, men heller å finne gode løysingar for avbøtande 
tiltak. Det må likevel seiast at det aller beste for villreinen i området vil vere å leggje delar av 
vegstrekninga i tunell. På sikt er dette noko som bør utgreiast.  
 
Det skal gjerast breiddeutviding og sikre sideterreng. For villreinen er sikring av sideterreng 
eit godt tiltak for villreinen, sett  opp imot alternativet som er autovern. Det er då  viktig at ein 
får mjuke overgangar til terrenget utanfor tiltaksområdet. Ein må altså unngå skjeringar.  
 
Område B er omtalt som eit område med isproblematikk. Vegskjeringa her skal utvidast for å 
få tilgang på massar. Det er gitt lite detaljinformasjon i høyringspapira som er oversendt, men 
det går fram av modellgrunnlag (bilde under) at vegskjeringa er tenkt meir eller mindre 
loddrett og ikkje passerbar for villreinen. Dette er konfliktfylt ettersom observasjonar viser til 
at villreinen frå Austheia har kome frå Grønnnuten via Hjalmarnuten og funne veg ned 
brattsida i tiltaksområde.  
Også i dag er vegskjeringa bratt og uframkommeleg mange stader, men og passerbar fleire 
stader på strekninga.  
Slik saka er lagt fram vil denne del av planen kunne forverre villreinens trekk og skal i følgje 
Heiplanen ikkje tillatast. Ein bør derfor sjå etter andre løysingar i dette område. Dette kan t.d. 
vere å leggje vegen lengre unna dagens vegskjering og hente steinmassar frå ein alternativ 
stad. Eller å laga vegskjeringa på ein måte som gjer den passerbar der villreinen kan vandre i 
dag. Det må heller ikkje vere stup som villreinen kan fere utafor.  
 
 

 
 
Vegen er ikkje berre ei transportåre, men og eit potensialt stoppområde og utgangspunkt for 
turar inn i villreinområdet. For villreinforvaltninga er det viktig å leggje til rette for ferdsel på 



 
 

dei riktige stadene og kanalisere ferdsel ditt. Aktuelt område er ikkje eit slikt område. 
Arbeidet må ikkje føre til at det blir lettare å parkera. Dette gjeld særleg for vinterutfart.  
 
 

Framlegg til vedtak 
Villreinnemnda uttalar seg i forhold til villreininteresser. 
 
Sikring av villreinens leveområde er eit nasjonalt mål. Ulike små tiltak vil kvar for seg ofte 
ikkje ha noko stor konsekvens for villreinen. Ser ein derimot på summen av tiltak over tid, 
kan den samla belastninga bli så stor at det ikkje er mogleg å nå forvaltningsmåla. 
Villreinnemnda er derfor opptatt av at ein skal følgje retningslinjene i Heiplanen. Dette er 
viktig for å få heilskapleg forvaltning og unngå ei bit for bit utbygging.  
 
Tiltaksområde ligg i fleire omsynssoner i Heiplanen. Villreinen sine interesser skal tilleggas 
stor vekt og «tiltak som kan forverre villreinens trekk tillates ikkje». 
 
Det er ingen tvil om at planlagt tiltak er i eit viktig område for villreinen. Det er særs viktig at 
trekkmoglegheitene ikkje blir verre enn dei allereie er, snarare tvert imot. 
 
Arbeidsutvalet i villreinnemnda vil peika på følgjande: 
 

• For villreinen er sikring av sideterreng eit godt tiltak for villreinen, sett  opp imot 
alternativet som er autovern. Det er viktig at ein får mjuke overgangar til terrenget 
utanfor tiltaksområdet. Ein må unngå skjeringar.  

• Slik saka er lagt fram for område B vil denne del av planen kunne forverre villreinens 
trekk. Dette er ikkje i tråd med Heiplanen og noko arbeidsutvalet i nemnda går i mot. 
Ein bør derfor sjå etter andre og betre løysingar i dette område som også ivaretek 
villreinen.  

• Arbeidet må ikkje føre til at det blir lettare å parkera. Dette gjeld særleg for 
vinterutfart.  

 
 
Med auka trafikk og utbetringar av vegen vil det vere stadig vanskelegare for villreinen å 
trekke. Det aller beste for villreinen i området vil vere å leggje delar av vegstrekninga i tunell. 
På sikt er dette noko som bør utgreiast.  
 

Behandling 
Det blei fremma alternativt vedtak frå Knut Hagen. Som framlegg til vedtak men utan 
kulepunkt 2:  
 
Villreinnemnda uttalar seg i forhold til villreininteresser. 
 
Sikring av villreinens leveområde er eit nasjonalt mål. Ulike små tiltak vil kvar for seg ofte 
ikkje ha noko stor konsekvens for villreinen. Ser ein derimot på summen av tiltak over tid, 
kan den samla belastninga bli så stor at det ikkje er mogleg å nå forvaltningsmåla. 



 
 

Villreinnemnda er derfor opptatt av at ein skal følgje retningslinjene i Heiplanen. Dette er 
viktig for å få heilskapleg forvaltning og unngå ei bit for bit utbygging.  
 
Tiltaksområde ligg i fleire omsynssoner i Heiplanen. Villreinen sine interesser skal tilleggas 
stor vekt og «tiltak som kan forverre villreinens trekk tillates ikkje». 
 
Det er ingen tvil om at planlagt tiltak er i eit viktig område for villreinen. Det er særs viktig at 
trekkmoglegheitene ikkje blir verre enn dei allereie er, snarare tvert imot. 
 
Arbeidsutvalet i villreinnemnda vil peika på følgjande: 
 

• For villreinen er sikring av sideterreng eit godt tiltak for villreinen, sett  opp imot 
alternativet som er autovern. Det er viktig at ein får mjuke overgangar til terrenget 
utanfor tiltaksområdet. Ein må unngå skjeringar.  

• Arbeidet må ikkje føre til at det blir lettare å parkera. Dette gjeld særleg for 
vinterutfart.  

 
Med auka trafikk og utbetringar av vegen vil det vere stadig vanskelegare for villreinen å 
trekke. Det aller beste for villreinen i området vil vere å leggje delar av vegstrekninga i tunell. 
På sikt er dette noko som bør utgreiast.  
 
 
Røysting 
Det blei røysta over dei to forslaga til vedtak. 
Sekretæren sitt framlegg til vedtak: 1 stemme (Torbjørn Fjermestad) 
Knut Hagen sitt framlegg til vedtak: 4 stemmer (Bertin Bjåen, Anette Surtevju, Geir Håland 
Moe og Knut Hagen) 
 
 

Vedtak 
 
Villreinnemnda uttalar seg i forhold til villreininteresser. 
 
Sikring av villreinens leveområde er eit nasjonalt mål. Ulike små tiltak vil kvar for seg ofte 
ikkje ha noko stor konsekvens for villreinen. Ser ein derimot på summen av tiltak over tid, 
kan den samla belastninga bli så stor at det ikkje er mogleg å nå forvaltningsmåla. 
Villreinnemnda er derfor opptatt av at ein skal følgje retningslinjene i Heiplanen. Dette er 
viktig for å få heilskapleg forvaltning og unngå ei bit for bit utbygging.  
 
Tiltaksområde ligg i fleire omsynssoner i Heiplanen. Villreinen sine interesser skal tilleggas 
stor vekt og «tiltak som kan forverre villreinens trekk tillates ikkje». 
 
Det er ingen tvil om at planlagt tiltak er i eit viktig område for villreinen. Det er særs viktig at 
trekkmoglegheitene ikkje blir verre enn dei allereie er, snarare tvert imot. 
 
Arbeidsutvalet i villreinnemnda vil peika på følgjande: 



 
 

 
• For villreinen er sikring av sideterreng eit godt tiltak for villreinen, sett  opp imot 

alternativet som er autovern. Det er viktig at ein får mjuke overgangar til terrenget 
utanfor tiltaksområdet. Ein må unngå skjeringar.  

• Arbeidet må ikkje føre til at det blir lettare å parkera. Dette gjeld særleg for 
vinterutfart.  

 
Med auka trafikk og utbetringar av vegen vil det vere stadig vanskelegare for villreinen å 
trekke. Det aller beste for villreinen i området vil vere å leggje delar av vegstrekninga i tunell. 
På sikt er dette noko som bør utgreiast.  

Uttale til søknad om oppattføring av to støylsbuer i 
Evardalen. Valle kommune. 
 

Møtedato Sakshandsamar: 
Villreinnemnda for Setesdalsområdet, 
arbeidsutvalet 

15.08.2023 Jarle Lunde 

 
 

Vedlegg 
• SVR: Til uttale. Søknad om oppattføring av to støylsbuer i Evardalen. Gnr. 62, bnr. 1. 

Svenn Magne Brokke. Valle kommune 
• Prosjekthuset:  Redegjørelse dispensasjonsøknad 

 

Saka 
Prosjekthuset AS har på vegne av grunneigar Svenn Magne Brokke, gnr. 62, bnr. 1, søkt om 
oppattføring av to støylsbuer i Evardalen i Valle kommune. Begge ligg i Setesdal Vesthei 
Ryfylkeheiane landskapsvernområde (SVR). Verneområdeforvaltar har sendt saka ut på 
høyring. 
 
Saka gjeld søknad om oppattføring av støylsbuene Svinehaugen og Lognbru. Søkar syner til 
at dei gamle støylane er viktige kulturminne som diverre mange stader har falle ned. Det er 
difor ønskjeleg å bygge oppatt dei to støylane for å bevare kulturminna for ettertida. 
Storleiken på bygningane det er søkt om er 30 m2 BRA. Dei er planlagt ført opp i enkel 
standard. Stølslokalitetane er om lag 700 meter i frå kvarandre.  
 
I dag er det berre synleg nokre steinar etter dei gamle bygningane. 
 
Bruken av eventuelle nye bygningar er av søkar munnleg oppgjeven å vera utleige, samt 
eigen bruk i samband med jakt.  
 
Forvaltning av villreinen 
Villrein er ein ansvarsart for Norge. Me forvaltar dei siste livskraftige bestandane av den 
opphavelege ville fjellreinen i Europa. Den generelle samfunnsutviklinga har ført til ei 
fragmentering av villreinen sine leveområde.  
 
Kvalitetsnorm for villrein blei vedteke sommaren 2020. Målet med kvalitetsnorma å beskrive 
tilstanden til villreinen, mellom anna gjennom eit trafikklys-system som seie oss når eit 
villreinområde har god, middels eller dårleg kvalitet. Resultata for dei nasjonale 
villreinområda blei framlagt i april 2022. Etter ei heilskapleg vurdering blei Setesdal Ryfylke 
klassifisert til dårleg kvalitet (rød). Målet er at minimum middels kvalitet skal nås snarast 
mogleg. På lengre sikt også god kvalitet. Årsaka til at villreinområde ikkje tilfredsstillar måla 



 
 

er samansett, men sentralt er at vegar og vasskraftutbygging i kombinasjon med ferdsel i 
utsette områder har stor negativ effekt på villreinens vandringsmoglegheiter. 
 
Regjeringa har i vegleiaren “Nasjonale forventninger til regional og kommunal planlegging 
2023 – 2027” kome med klare forventningar i forhold til å sikre villreinens leveområde. «Det 
er viktig at fylkeskommunene og kommunene legger stor vekt på resultatene fra 
klassifiseringen av villreinområdene og arbeider aktivt for å oppnå kvalitetsmålene for de 
nasjonale villreinområdene. De regionale planene for fjellområdene med villrein er et viktig 
verktøy for å få til dette.» 
 
Planstatus  
I 2013 blei regional plan for Setesdal Vesthei, Ryfylkeheiane og Setesdal Austhei (Heiplanen) 
godkjent der omsynet til villreinen står sentralt. Heiplanen er implementert i kommuneplanen.  
 
Jamfør Heiplanen ligg aktuelle stølar i «Nasjonalt villreinområde». I dei generelle 
retningslinene heiter det mellom anna: 

• I alle saker skal villreinens interesser vurderes opp mot planen/søknaden/tiltaket, og  
konsekvensutredning skal gjennomføres på relevant plannivå. Oppdatert  
villreinkunnskap skal ligge til grunn for vurderingene.   

• Det skal legges spesiell vekt på å unngå virksomhet, aktivitet og forstyrrelse i vinter 
beiteområder, kalvingsområder og viktige trekkområder samt fokusområdene i de 
aktuelle årstider/perioder. Det skal heller ikke tillates byggevirksomhet som forringer  
villreinens bruksmuligheter av disse områdene.  

• Nye fritidsbygg tillates ikke. 
 
Når det gjeld utmarksnæring seier planen at «grunneiere som driver utmarksnæringer kan 
bygge, rehabilitere og videreutvikle nødvendige driftshusvære og støler for å utnytte 
utmarksressursene på eiendommen, i samsvar med gjeldende forståelse av utmarksnæringer.»  
 
Heiplanen opnar for å kunne ivareta gamle støylslandskap, sjølv om det ikkje lenger er aktiv 
drift på garden. Det er gitt følgjande generelle retningslinjer  

• Oppattbygging av gamle støyls- og høybuer skal skje i minst mogeleg konflikt med 
villreinen sin arealbruk, etter vurderingar basert på oppdatert kunnskap i samsvar 
med plan. 

• Oppbygging skal være mest mogeleg identisk med tidlegare tider og bruken i tidlegare 
tider. Maksimal storleik er BRA 30 m2.  

• Ein skal kunne grunngje og/eller dokumentere alle tiltak i form av gamle bilete eller 
andre skriftlige kjelder.  

 
 
Tiltaket ligg i Setesdal Vesthei - Ryfylkeheiane landskapsvernområde. Føremålet med vernet 
er: 

1. Å ta vare på eit samanhengande, særmerkt og vakkert naturområde med urørte fjell, 
hei og fjellskogsområde med eit særmerkt plante- og dyreliv, stølsområde, 
beitelandskap og kulturminne. 

2. Å ta vare på eit samanhengande fjellområde som leveområde for den sørlegaste 
villreinstamma i Europa. 



 
 

 
Etter verneforskrifta kap. 4 pkt. 1.1 er oppføring av bygningar av dei tiltak som er forbode i 
verneområdet. Jamfør pkt.1.3 kan forvaltningsstyresmakta på nærare vilkår gi løyve til blant 
anna følgjande dersom tiltaket kan skje utan at det strir mot verneformålet:  
 
b) Oppattbygging av bygningar som er gått tapt ved brann eller naturskade, og oppattbygging 
av nedfalne bygningar som høyrer med i det tradisjonelle bygningsmiljøet i stølsgrender. 
Eventuelle vilkår for og utforming av bygningar skal setjast i samråd med 
fylkeskonservatoren. 
 
 
Villreinen sin bruk av området 
I arbeidet med kvalitetsnorm for villrein blei eit oppdatert kunnskapsgrunnlag for 
villreinområdet publisert (villrein.no, 2021). Her går det mellom anna fram at aktuelt område 
ligg i eit ofta nytta funksjonsområde for vinterbeite, men og som sommar og haustbeite.  
GPS data frå merka villrein visar at desse først og fremst nyttar fjella rundt dalen.  
 
Områda aust for Roskreppfjorden er sentralt som trekkområde mellom funksjonsområder i 
nord og sør.  
 

 
Dei to aktuelle stølslokalitetane er vist med rødt og ligg i verneområde SVR. Dei blå prikkane viser 
gps-data frå merka villrein i gps-prosjektet. 
 
 
Tidlegare uttalar 
Villreinnemnda har i seinare år uttalt seg til tre liknande saker om løyve til oppattbygging av 
støylsbuer, alle i Setesdal Austhei.  
 
I to saker frå Valle kommune (Hævatn og Finndalen/Håvestøyl) rådde nemnda ifrå å gi løyve 
etter søknad (2020). Etter at kommunen gav løyve sende nemnda klage. Statsforvaltar gav 

https://storymaps.arcgis.com/stories/797415521aaa43b1afe5e401ec9f4d27


 
 

medhald i saka for Håvestøyl, ei sak som seinare har fått eit rettsleg etterspel. Agder tingrett 
oppheva Statsforvaltaren sitt vedtak 12.07.2023 etter å ha gjort ei vurdering av om vilkåra i 
plan- og bygningslova § 19-2 var oppfylt. 
 
I ei sak frå Vinje (Bjørkemoen) i januar 2022 står det mellom anna dette i nemnda (au) sitt 
vedtak:  
Med bakgrunn i Heiplanen, kommuneplan og området sin funksjonsverdi for villreinen, 
meiner villreinnemnda at ein kan gi løyve til tiltaket som driftshytte, men på vilkår om at det 
blir dokumentert at tiltaket er knyt til utmarksnæring. Dersom driftshytta ikkje er knytt til 
utmarksnæring vil villreinnemnda rå til å gi løyve etter søknad, men på vilkår at stølsbygning 
blir redusert og i tråd med Heiplanen. 
 
Saka som no ligg føre skil seg frå tidlegare saker ved at den ligg i eit verna område og skal 
behandlast etter verneforskrifta. Ein må og sjå til oppdatert kunnskap. 
 
 

Vurdering 
Heiplanen opnar, på visse vilkår, for oppattbygging av gamle stølar. Tiltak skal vurderast opp 
mot villreinens interesser. Det same gjeld verneforskriftene som saka her skal behandlast etter 
i verneområdestyret. Det kan gis løyve til oppattbygging dersom tiltaket kan skje utan at det 
strir mot verneformålet. Å ta vare på villreinen og villreinens leveområde er her vesentleg.  
 
Jamfør søknad er ikkje oppattbygging knytt til drift. Det blir oppgitt i sakspapira at bruken av 
eventuelle nye bygningar er av søkar munnleg oppgjeven å vera utleige, samt eigen bruk i 
samband med jakt.  
 
Stølen vil altså nyttast som ei lita fritidshytte. Dette vil naturleg nok medføre noko auka 
områdebruk. Alt i dag er det mykje ferdsel frå hytteområda i Evardalen og inn i meir sentrale 
villreinområde aust for Roskreppfjorden.  
Isolert sett vil tiltaket ikkje vere i stor konflikt med villreinens interesser. Sekretariatet er meir 
bekymra for presedensverknad. Ofte vil ulike små tiltak kvar for seg ikkje ha noko stor 
konsekvens, men summen av mange tiltak over tid kan derimot vere stor.  
Det er ukjent for sekretariatet kor mange potensielle slike oppattbyggingar av stølsruinar det 
er i verneområdet, men i kulturminnedatabasen Askeladden er det registrert 844 
stølslokalitetar innafor heiplanens omsynsoner for villrein. Mange av desse er i verneområda. 
Mange av stølshusa står i dag og kan restaurerast, andre er ruiner som i gjeldande sak. I 
Evardalen er det registrert 7 stølslokalitetar innafor vernegrensa. På 5 av desse er det 
stølsbuer/bygningar i dag. Dei to der det ikkje er bygningar er dei som inngår i denne saka.  
 
Setesdal Ryfylke villreinområde kom ut i dårleg tilstand etter kvalitetsnorm for villrein. Det 
blir no arbeida med tiltaksplanar for å betre tilstanden. Regjeringa har i vegleiaren “Nasjonale 
forventninger til regional og kommunal planlegging 2023 – 2027” kome med klare 
forventningar i forhold til å sikre villreinens leveområde.  
 
Å gi løyve etter søknad vil isolert sett ikkje vere i stor konflikt med villreinens interesser, men 
vil vere del av ein bit for bit utbygging i eit verneområde der formålet er ta vare på villreinen. 



 
 

Ei praksis der ein tillèt oppattbygging av bygg på gamle tufter som fritidshytter vil kunne 
auka samla belastning for villreinen. 
 

Framlegg til vedtak 
Villreinnemnda uttalar seg i forhold til villreininteresser. 
 
Setesdal Ryfylke villreinområde kom ut i dårleg tilstand etter kvalitetsnorm for villrein. Det 
blir no arbeida for å betre tilstanden.  
 
Å gi løyve etter søknad vil isolert sett ikkje vere i stor konflikt med villreinens interesser, men 
vil vere del av ein bit for bit utbygging i eit verneområde der formålet er ta vare på villreinen. 
Ei praksis der ein tillèt oppattbygging av bygg på gamle tufter som fritidshytter vil kunne 
auka samla belastning for villreinen. 
 
Med bakgrunn i dette vil arbeidsutvalet i Villreinnemnda rå i frå å gi løyve til oppattbygging 
av stølshus etter søknad. 
 

Behandling 
Det blei fremma følgjande alternativt vedtak frå Knut Hagen: 
Villreinnemnda har ingen merknad til saka og meiner verneområdestyret bør innvilge søknad.  
 
Røysting 
Det blei røysta over dei to forslaga til vedtak 
Sekretæren sitt framlegg til vedtak: 1 stemme (Torbjørn Fjermestad) 
Knut Hagen sitt framlegg til vedtak: 4 stemmer (Bertin Bjåen, Anette Surtevju, Geir Håland 
Moe og Knut Hagen) 
 

 
Vedtak 
Villreinnemnda har ingen merknad til saka og meiner verneområdestyret bør innvilge søknad.  
 



Villreinnemnda for Setesdalsområdet 

 

 
Sak 27/2023 
Eventuelt 
 
 

1. Haustmøte i villreinnemnda 
- Møte blir på Sølvgarden i Valle (Hovdestøylen hadde ikkje ledig) 24.-25.10.2023.  Dag 1: 

Møte i arbeidsutvalet og felles middag, dag 2: Møte i nemnda.  
- Det blei bestilt ei sak om rullering av Heiplanen. Bør den rullerast no? 

 
2. Byggesak i Fyresdal (5/13 Vassbø) 

Det blei opplyst om status for ei byggesak i Fyresdal kommune som omhandlar søknad om 
dispensasjon for å rive støyl og sette opp ny fritidsbustad i nasjonalt villreinområde. 
Villreinnemnda gav uttale i saka datert 12.04.2022 der ein rådde i frå i å gi løyve (og har ikkje 
mottatt melding om vidare saksgang). Etter at Hovudutvalet for plan og miljø gav løyve har 
Statsforvaltaren i Vestfold og Telemark påklaga vedtaket. Klaga blei ikkje teke til følgje. 
Statsforvaltaren i Trøndelag er no oppnemnd som settestatsforvaltar til å avgjere klaga.  
 

3. Møtegodtgjering 
 

Semje om  
- 2 timar for møte  
- 1 time for møteførebuing 
 
Reiserekning, utgiftsrefusjon og honorar for honorarmottakarar, sjå her:  
https://dfo.no/kundesider/reiseregning-utgiftsrefusjon-og-honorarer-for-honorarmottakere 
 
Bruk lønnart 5534 Honorartimer i DFØ appen 
 
Satser utvalg 2022 2023 
LEDER 660 685 
   
MEDLEM 499 518 
Møteforberedelse 
leder/medlem 

499 518 

 
 

https://dfo.no/kundesider/reiseregning-utgiftsrefusjon-og-honorarer-for-honorarmottakere

